
Psdka Tmalang Ka Kuluk N1 Sbirat

Kana ita mnswayi,embiyax namu kana!Spgun mu hini sayang o pnengalan
kari knlangan Isow, kari nii o wada dhuq smbiyax bi rmngaw quri sjiqun,
qulung psparu Inglungan na ka seejiq o ida mha sdgiyal psbilaq Inglungan
seejiq.

Pusu balay kari spgun mu hini sayang o psdka tmalang ka kuluk ni
sbirat. sbirat o smbilaq bi gmita likaw nksa kuluk, psparu bi rmngaw quri kuluk
kdjiyax, “ gqndhyaqgan pnstrilan kingal gatar tnlaman mu o ida bi yaa tru iyax
tuki ksaun su ” sun na smbilaq rmngaw.

Ini balay sparu gmita hyaan ka kuluk, kiya ni psdkaa ta tmalang sbirat msa
Imnglung ni tai ta ima ka ini biyaw dhuq nhdaan tlaman msa. prajing bi psdka
tmalang siida do embiyax balay mquri brah tmalang ka sbirat, asi na pxali
peeniq bukuy gaying bi ka kuluk. kuluk o paah bukuy ida saw ksa niya bi
mknhuway mkarang.

Balay bi mslikaw tlaman ka sbirat,dha kuluk o wada aji hmut kulaw
gaying ka qnthyagan niya, ini gbsiyaq do wada na asi plaxi bukuy gaying ka
kuluk da. psbrinah gmita bukuy ka sbirat ni ini na qtai ka kuluk do Imnglung ka
hiya, “ sbaangay ku cicih siyaw elug han, ida aji empskla likaw mu ka
kuluk ” msa. Sbirat o ini balay pslhbun ni bi sdahar tasil ptunux “ nguq!
Nguq! ” msa wada aji hmut suyang tnaqi na ka sbirat da.

Ana yaa mknhuway bi ka kuluk, kiya ni in1 b1 dawi, mqquri brah embiyax
balay mkkarang bi in1 sqquwaq ni dmungus elug dhqan mksa. kiya ni wada na
asi dhqi mksa kana ka elug ksaan, dhgan na ka nhdaan bi tlaman da.

Kiya ni wada mttuku bi tnaqi niya ka sbirat do mtutuy nhari paah tngian
na ni mqquri brah tmalang duri, ‘ida ku na aji sklaun ka kuluk, ida yaku ka
emplealay b1 dhuq dhgan’msa Imnglung. Dhuq balay nhdaan tlaman ka sbirat
do, jima nii plealay dhuq ka kuluk ni tmaus quri sbratan, ‘jima ku nii plealay
dhuq ka yaku da’msa. qmita ka sbirat siida do aji bi hmut kluwi niya ni ini
rngaw ana kingal kari da.

Kana ita mnswayi, Inglung binaw! kuluk ka psdka tmalang dha sbirat o
hmuya ma wada dmgiyal? ita seejiq uri o mdka saw nii, iya ta psparu, ana
manu euda o psbilaq bi Inglungan ta, kdrumut ta balay matas ni qmeepah uri,
quri pnegluban ta sjiqun o psblaiq ta ni pggealu ta balay, kika mha malu ka
kndsan ta babaw dxgal,niqan kingal jiyax ida su dhqun mangal ka dngusun su.

